
	1.  ՀՀ կադաստրի կոմիտե  
	15-08-2022թ.

	
	 ՍԹ/8758-2022

	«ՀՀ Արարատի մարզի Լուսառատ համայնքի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ Ազգային ժողովի կողմից 2021 թվականի սեպտեմբերի 24-ին ընդունված «ՀՀ վարչատարածքային բաժանման մասին» օրենքում փոփոխություններ և լրացումներ կատարելու մասին» ՀՀ օրենքով (ՀՕ-328-Ն) ՀՀ Արարատի մարզի Լուսառատ համայնքը որպես բնակավայր ընդգրկվել է ՀՀ Արարատի մարզի Վեդի բազմաբնակավայր համայնքի կազմում, հետևաբար առաջարկում ենք Նախագծի վերնագրում և տեքստում կատարել համապատասխան փոփոխություններ:
	Ընդունվել է 


	 2.  ՀՀ տարածքային կառավարման և ենթակառուցվածքների 
  նախարարություն
	17-08-2022 թ. 

	
	ԳՍ/14.1/21878-2022

	ՀՀ տարածքային կառավարման և ենթակառուցվածքների նախարարությունը քննարկել է «Հայաստանի Հանրապետության Արարատի մարզի Լուսառատ համայնքի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Կառավարության որոշման նախագիծը և հայտնում է, որ նախարարության իրավասությունների շրջանակում նախագծի վերաբերյալ սկզբունքային առարկություններ չունի:
 Միևնույն ժամանակ առաջարկում ենք նախագծի վերնագրից առաջ նշված «Կառավարության» բառը փոխարինել «Կառավարություն» բառով։
	Ընդունվել է












	 3. ՀՀ Արարատի մարզպետարան 
	   18-08-2022 թ.

	
	 01//04545-2022

	    «Հայաստանի Հանրապետության Արարատի մարզի Լուսառատ համայնքի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք. 
    1. Նախագծի վերնագրում՝ «Լուսառատ համայնքի.» փոխարինել «Վեդի համայնքի Լուսառատ բնակավայրի» բառերով ։
    2. Նախագծի 1-ին և 2-րդ կետում՝ «Լուսառատ համայնքի» բառը փոխարինել «Վեդի համայնքի Լուսառատ բնակավայրի» բառով։
    3. Նախագծի 1-րդ կետում՝ «քաղաքացու սեփականությունը» բառերը փոխարինել «քաղաքացու և իրավաբանական անձի սեփականություն» բառերով։
    4. Նախագծի 2-րդ կետում՝ «քաղաքացու սեփականությունը» բառերը փոխարինել «քաղաքացու և իրավաբանական անձի սեփականություն» բառերով։
         Միաժամանակ հայտնվում է, որ Տեղեկանք-հիմնավորման մեջ նշված է 6.0 հա հողամասի նպատակային նշանակության փոփոխման մասին, սակայն ըստ ներկայացված վկայականների հողամասի ընդհանուր չափը կազմում է 5.97 հա, իսկ Վեդի համայնքի Լուսառատ բնակավայրի էլեկտրոնային քարտեզում առկա է կադաստրային 03-049-0101-0009 ծածկագրի տակ հաշվառված քաղաքացու սեփականությունը հանդիսացող 0.03233 հա հողամաս, որի սեփականության իրավունքի վկայականը չի ներկայացվել, ինչպես նաև դրա մասին չի նշվել որոշման նախագծում:
      Առաջարկվում է սեփականության իրավունքի վկայականներին կից ներկայացնել նաև տվյալ հողամասերի հատակագծերը, քանի որ առկա է նաև հողամասի մակերեսի անհամապատասխանություն սեփականության վկայականում նշված մակերեսի և տվյալ ծածկագրերով հողամասերի կադաստրային քարտեզում առկա տվյալների միջև:
	  





 Ընդունվել է 

 Ընդունվել է

Ընդունվել է


Ընդունվել է


 Ընդունվել է








 
 Ընդունվել է






	 4. ՀՀ ֆինանսների նախարարություն
	19-08-2022 թ.

	
	 01/11-4/14675-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության Արարատի մարզի Լուսառատ համայնքի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» ՀՀ կառավարության որոշման  նախագիծը (այսուհետ՝ Նախագիծ) և հայտնում է հետևյալը.
Նախագծի 3-րդ կետի 1-ին ենթակետի համաձայն՝ գույքը ձեռք բերող է Հայաստանի Հանրապետությունը, որի անունից հանդես է գալիս Հայաստանի Հանրապետության Արարատի մարզպետը: Նույն կետի 3-րդ ենթակետով գույքի օտարման գործընթացն սկսելու վերջնական ժամկետը 2022 թվականի սեպտեմբերի 15-ն է:
Նախագծի 4-րդ կետի 2-րդ և 3-րդ ենթակետերով նախատեսվում է բացառիկ` հանրության գերակա շահ ճանաչված սեփականության նկատմամբ գույքային իրավունքների ու սահմանափակումների պետական գրանցումը և գույքի անկախ գնահատող կազմակերպության միջոցով ճշտված փոխհատուցման ենթակա գումարների հատկացումն ապահովել ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի միջոցների հաշվին: 
Նշվածով պայմանավորված հայտնում ենք, որ՝
1. Նախագծով ներկայացված խնդրի լուծման առաջարկություն-ները քննարկվել են դեռևս 2010 թվականից, ինչի կարգավորման նպատակով շրջանառվել են ինչպես ՀՀ կառավարության համապատասխան որոշման նախագծեր, այնպես էլ կարգավորման այլընտրանքային տարբերակներ: Սակայն այդ նպատակով համապատասխան ֆինանսական միջոցների հատկացման առաջարկներ չեն ներկայացվել Հայաստանի Հանրապետության բյուջետային գործընթացների շրջանակներում:
Հետևաբար, նկատի ունենալով, որ «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածով սահմանված է, որ պետական բյուջեում նախատեսվում է կառավարության պահուստային ֆոնդ, որը տվյալ տարվա պետական բյուջեում նախատեսված ելքերի լրացուցիչ ֆինանսավորման, պետական բյուջեում չկանխատեսված ելքերի, ինչպես նաև բյուջետային երաշխիքների ապահովման ելքերի ֆինանսավորման աղբյուրն է, առաջարկում ենք Նախագծից բխող անհրաժեշտ միջոցների հատկացմանն հարցը քննարկել ներկայումս ընթացող 2023 թվականի բյուջետային գործընթացի շրջանակներում՝ համապատասխան հայտի առկայության պայմաններում և ըստ այդմ լրամշակել Նախագծի համապատասխան դրույթները:
1. ՀՀ կառավարության 2006 թ-ի հուլիսի 13-ի N 1133-Ն որոշմամբ հաստատվել է Լուսառատ համայնքի հողերի օգտագործման ժամանակավոր սխեման, որում ներառված է նաև վերոհիշյալ՝ «Քաղաքատեղի» «Արտաշատ» պատմության և մշակույթի անշարժ հուշարձանի տարածքը: Վերջինս համայնքի կողմից 2006 թ-ի հոկտեմբերի 25-ին կազմակերպված աճուրդով հասարակական կառուցապատման նպատակով օտարվել է: 
Ուստի, նկատի ունենալով վերոշարադրյալը, ինչպես նաև այն հանգամանքը, որ  վիճահարույց տարածքը գտնվելով պատմական մայրաքաղաքի բուն տարածքում, համաձայն «Հայաստանի Հանրապետության պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների մասին» ՀՀ օրենքի 3-րդ հոդվածի, ընդհանրապես ենթակա չէր այլ նպատակով օգտագործման, բացի գիտական, կրթական, մշակութային, ճանաչողական և զբոսաշրջային նպատակներով օգտագործելուց, ՀՀ ֆինանսների նախարարությունն առաջարկում է տարածքի նկատմամբ բացառիկ` հանրության գերակա շահ ճանաչելու դեպքում դրա ձեռք բերող հանդիսանա համայնքը, և դրանից բխող անհրաժեշտ ծախսերն իրականացվեն համայնքի բյուջեի միջոցների հաշվին: 
Միաժամանակ առաջարկում ենք քննարկման առարկա դարձնել վերոնշյալ տարածքի օտարման գործարքը դատական կարգով անվավեր ճանաչելու հնարավորության հարցը:

	



















 
 Ընդունվել է 
 

 
 














 


 Չի ընդունվել             Հողերի օտարման գործարքն անվավեր ճանաչելու նպատակով դատարան հայց ներկայացնելը օրենսդրությամբ հնարավոր չէ, քանի որ առկա է հայցային վաղեմության խնդիր, ինչը կարող է դատարանի կողմից հայցը մերժելու մասին օրենքով սահմանված կարգով վճիռ կայացնելու հիմք լինել:
Այդ նկատառմամբ օտարված հողերի նկատմամբ հանրային գերակա շահ ճանաչելու գործընթացը առաջարկվում է  ապահովել պետական բյուջեով նախատեսված ՀՀ կառավարության  2023 թ. պահուստային միջոցների հաշվին:
 Այդուհանդերձ, հուշարձանի 6.0 հեկտար տարածքների անօրինական օտարման վերաբերյալ Կրթության, գիտության, մշակույթի և սպորտի նախարարությունը դիմել է Հայաստանի Հանրապետության գլխավոր դատախազութ- յուն՝ դատական կարգով հարցը լուծելու համար: 
Ներկայացված փաստերով հարուցվել է քրեական գործ, սակայն հետագայում քննիչի կողմից գործը կարճվել է (գրությունները կցվում են՝ 1 փաթեթ):

	5. Քաղաքաշինության կոմիտե
	     22-08-2022 թ.

	
	 01/11.1/8765-2022

	«Հայաստանի Հանրապետության Արարատի մարզի Լուսառատ համայնքի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	 Ընդունվել է


	6.  Կադաստրի կոմիտե
	     14-02-2023 թ.

	
	   ՍԹ/1702-2023

	     Ի պատասխան Ձեր 2023 թվականի փետրվարի 8-ի N 01/14.1/2512-2023 գրության` տրամադրում ենք գրությամբ նշված կադաստրային ծածկագրերով անշարժ գույքի միավորների իրավունքի պետական գրանցման վկայականների և հատակագծերի պատճենները, ինչպես նաև հատված կադաստրային քարտեզից։
   Առդիր՝ 1 խտաֆայլ։
	 Ընդունվել է




	7. Արդարադատության նաարարություն
	

	09-03-2023 թ.                                                           

	
	
	/27.3/11902-2023 

	     Ներկայացնում ենք «Հայաստանի Հանրապետության Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։         

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետության Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում 03-049-0101-0009 կադաստրային ծածկագրով հողամասի չափը նշված է 0.03233 հեկտար, մինչդեռ Նախագծին կից ներկայացված սեփականության վկայականի քաղվածքում նշված ծածկագրի հողամասի չափը կազմում է 0.0300 հեկտար: Նշվածը հաշվի առնելով՝ անհրաժեշտ է Նախագծի 1-ին կետը համապատասխանեցնել վկայականում նշված տվյալներին:
2. Նախագծի 2-րդ կետի 1-ին ենթակետի «հուշարձանի տարածքի» բառերն անհրաժեշտ է փոխարինել «հուշարձանի օտարված տարածքների» բառերով:
3. Նախագծի 3-րդ կետի 2-րդ ենթակետի «պետական մարմինը» բառերն անհրաժեշտ է փոխարինել «տարածքային կառավարման մարմինը» բառերով:
4. Նախագծի 3-րդ կետի 4-րդ ենթակետի համաձայն՝ հանրության գերակա շահ ճանաչված տարածքի և դրանում առկա սեփականության օբյեկտի նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության 2007 թվականի հունվարի 25-ի N 108-Ն որոշմամբ սահմանված կարգով և որոշմամբ սահմանված նկարագրության արձանագրության օրինակելի ձևով՝ որոշումն ուժի մեջ մտնելուց հետո մեկամսյա ժամկետում:
 Անդրադառնալով Հայաստանի Հանրապետության կառավարության 2007 թվականի հունվարի 25-ի N 108-Ն որոշման Հավելված 2-ի 2-րդ կետին, համաձայն որի՝ գերակա հանրային շահ ճանաչելու մասին որոշումն ուժի մեջ մտնելուց հետո, երեք ամսվանից մինչև մեկ տարվա ընթացքում, լիազոր մարմինը կազմում է օտարվող սեփականության նկարագրության արձանագրություն՝ գտնում ենք, որ անհրաժեշտ է Նախագծի 3-րդ կետի 4-րդ ենթակետում սահմանված ժամկետը վերանայել, հակառակ պարագայում նշված նորմատիվ իրավական ակտի և սույն նախագծի նորմերի միջև կառաջանա հակասություն:
	 
















 Ընդունվել է











 Ընդունվել է


 Ընդունվել է


 Ընդունվել է



  








	7. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	     04-05-2023 թ.

	
	02/12.21/15151-2023

	                                ԵԶՐԱԿԱՑՈՒԹՅՈՒՆ-1
«ՀՀ Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի տրամաբանությամբ՝ հանրության գերակա շահ է ճանաչվում ՀՀ Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված հողամասերի նկատմամբ:
Այս առումով առաջարկում ենք քննարկել Նախագծում «հուշարձանի տարածքից օտարված հողամասեր» ձևակերպումը կիրառելու նպատակահարմարության հարցը, քանի որ «օտարված» ձևակերպումն ինքնին խնդրահարույց է:

















2. Նախագծի 3-րդ կետի 4-րդ ենթակետում արված հղումը վերանայման կարիք ունի:
















3. Նախագծի ամփոփաթերթի վերնագիրը ևս վերանայման կարիք ունի:
	






 Չի ընդունվել
 «Օտարված» բառը մեջբերվել է ՀՀ հողային օրենսգրքի 49-րդ և 59-րդ հոդվածների դրույթների հիմքով, որտեղ սահմանվում է «օտարել»- «օտարված» տերմինը․ տվյալ դեպքում հատուկ պստմական Արտաշատ մայրաքաղաքի հատուկ պահպանվող տարածքների հողերի սահմաններից  (ՀՀ կառավարության 2003 թվականի դեկտեմբերի  24-ի N 1709-Ն որոշման    N 5 հավելված) օտարվել է հողամաս, ընդ որում պետական սեփականություն հանդիսացող հողից համայնքի ղեկավարը անօրինական կարգով օտարել է քաղաքացուն:

Չի ընդունվել, քանի որ
ՀՀ կառավարության 2007 թ. հունվարի 25-ի   N 108-Ն որոշման 4-րդ կետը ընդհանրական դրույթ է, որը  սահմանված է նմանատիպ դեպքերի համար և հիմք է ծառայում անհրաժեշտ նման գործընթացներն  իրականացնելու նպատակին՝ սահմանելով նաև օբյեկտը հանրության գերակա շահ ճանաչելու նպատակով ընդհանրական ժամկետներ:
  Ընդունվել է


	8. Վարչապետի աշխատակազմի սոցիալական հարցերի վարչություն

	

	04-05-2023 թ.

	
	
	02/12.21/15151-2023

	ԵԶՐԱԿԱՑՈՒԹՅՈՒՆ-2
Նախագծի վերաբերյալ առաջարկում ենք քննարկել հետևյալ դիտարկումը։
1. Ինչպես նախագծի 2-րդ կետի 2-րդ ենթակետի «բ» պարբերության մեջ, այնպես էլ նախագծի հիմնավորման մեջ որպես ՀՀ Արարատի մարզի Վեդի համայնքի Լուսառատ բնակավայրի «Քաղաքատեղի «Արտաշատ» պատմության և մշակույթի անշարժ հուշարձանի տարածքից օտարված` քաղաքացու և իրավաբանական անձի սեփականությունը հանդիսացող հողամասերի նկատմամբ հանրության գերակա շահ ճանաչելու հիմնավորում և կարգավորման նպատակ նշվում է «Արտաշատ» մայրաքաղաք» պատմամշակութային արգելոցի ստեղծումը, մինչդեռ Կառավարության 2023 թվականի մարտի 30-ի N 418-Ն որոշմամբ (այսուհետ՝ որոշում) արդեն իսկ ստեղծվել է ՀՀ Արարատի մարզի Վեդի համայնքի Լուսառատ բնակավայրում գտնվող «Արտաշատ Մայրաքաղաք» պետական սեփականություն հանդիսացող պատմամշակութային արգելոցը (որոշման 1-ին կետ), որի տարածքը սահմանվել է 5.85195 հեկտար (որոշման 2-րդ կետ): Որոշման 9-րդ կետով ՀՀ Արարատի մարզի Վեդի համայնքի ղեկավարին առաջարկվել է որոշումն ուժի մեջ մտնելուց հետո եռամսյա ժամկետում, առաջնորդվելով Կառավարության 2021 թվականի ապրիլի 29-ի «Կադաստրային քարտեզներում հայտնաբերված սխալների ուղղման կարգը սահմանելու մասին» N 698-Ն որոշման N 2 հավելվածի 39-րդ և 42-րդ կետերով, իրականացնել 5.85195 հեկտար մակերեսով հողամասի սահմաններում ներառվող համայնքային սեփականություն հանդիսացող հողամասերի սեփականության սուբյեկտի և նպատակային նշանակության փոփոխություններ։
Հաշվի առնելով վերոգրյալը՝ առաջարկում ենք պարզաբանել (առնվազն ներառել նախագծի հիմնավորման մեջ տեղեկատվություն)՝ վերոհիշյալ որոշման ընդունման առաջարկությունը ԿԳՄՍՆ կողմից ներկայացնելու ժամանակ արդյո՞ք առկա չի եղել նախագծով առաջարկվող հողամասերը «Արտաշատ Մայրաքաղաք» պետական սեփականություն հանդիսացող պատմամշակութային արգելոցի տարածքում ներառելու անհրաժեշտությունը, կամ արդյո՞ք նախագծով առաջարկվող հողամասերն արդեն իսկ ներառված են որոշմամբ սահմանված արգելոցի տարածքի սահմաններում (իսկ այդ պարագայում՝ անհասկանալի է արգելոց ստեղծելու վերաբերյալ հիմնավորումը)։
	 


  Ընդունվել է
  Խմբագրվել է















 





